
As jy die spelreëls goed ken en dit korrek toepas, sal jou skryfwerk (en punte) 
verbeter. Onder volg ’n paar belangrike spelreëls wat jy moet verstaan en toepas.

In geslote lettergrepe word die vokale, a, o, u en e, wat lank uitgespreek word,
dubbeld geskryf, bv. teer, blaas, muur.
In oop lettergrepe word die lang klanke a, o en u enkel geskryf, bv. bome, mure.
Wanneer ’n konsonant na ’n kort, beklemtoonde vokaal volg, word dit dubbel
geskryf, bv. nekke, matte, blomme
Wanneer die konsonant na ’n kort vokaal volg wat nie die hoofklem dra nie,
word die konsonant enkel geskryf, bv. ernstige – die klem val op die eerste e.
In samestellings waar die een basis eindig op dieselfde konsonant as waarmee die
tweede basis begin, sal die konsonant ook dubbel geskryf word, bv. jassak

Spelling

 1. Hou die spelreëls in gedagte en onderstreep die spelfoute in die 
paragraaf. Skryf slegs dié woorde korrek oor.

Dit was ’n donker, grilerige aand. Die kamperders het in die 
plantassie tusen die baie boome verdwal. Hule het juis die voorige 
aand na die spookstoorie geluister van die moordenaar met die 
byl wat in die bose skuil. Hulle was baie bang en het blaare en take 
gebruik om hulself te kamoefleer.

 Wenke

Onthou, as ’n 
byvoeglike 
naamwoord op ’n

-s eindig, sal die
woord altyd in die

oortreffende trap met

’n dubbel -s geskryf

word, bv. snaaks + ste,

losste, woesste.

Daar is verskillende soorte woordeboeke wat jou kan help om jou taalkennis 
en woordeskat uit te brei. Ons gebruik hoofsaaklik verklarende en tweetalige 
woordeboeke. 

In ’n verklarende woordeboek word die betekenis van ’n woord verduidelik, 
watter soort woord dit is, waar die klem in die woord val en uit hoeveel lettergrepe 
’n woord bestaan. 

Voorbeeld:

In ’n tweetalige woordeboek word die vertaling van woorde uit een taal in ’n 
ander taal gegee.

Voorbeeld:

Gebruik van woordeboeke

 1. Gebruik ’n tweetalige woordeboek om die Afrikaanse woorde vir 
die Engelse woorde te vind.

a) manager

 b) bangle

c) chairman

d) keyboard

e) stapler

 2. Gebruik ’n goeie verklarende woordeboek om elk van die vrae te 
beantwoord.

a) Watter lettergreep dra die hoofklem in die woord
minderheid?

b) Wat is die meervoud van lied?

c) Wat is die betekenis van:

leweransier

sfinks

 Wenke

Onthou, jy kan baie

meer as net die
betekenis van woorde

in ’n woordeboek

aantref. Die volgende

inligting word in

die meeste goeie

woordeboeke 
verskaf: meervoud

(-e of -s), lettergrepe,

hoofklem (‘ na die

lettergreep wat die

klem dra), oorsprong,

bv. (L) Latyns, en

woordsoort, bv. (w)

vir werkwoord.

trofee  naamwoord (trofeë, trofeetjie) ’n voorwerp soos ’n beker of ’n skild wat vir iemand 
gegee word vir ’n goeie prestasie, veral in sport: Die atleet het ’n trofee by die byeenkoms verower.

trofee naamwoord (trofeë) trophy. Die atleet het ’n trofee by die byeenkoms verower. The athlete 
won a trophy at the event.

